Pidalles aos seus alumnos que observen a fotografia da portadina e fagalles
preguntas sobre a escena que aparece nela, como, por exemplo: Quen é a persoa
que aparece na fotografia? Onde esta? Que credes que esta facendo? Por que?
Logo, preguntelles se algunha vez foron testemunas dunha situacion similar.

Por ultimo, preséntelles os obxectivos da unidade e expliquelles que, ao rematala,
van escribir a cronica dun acontecemento.




J) D
1. CRONICAS

Ler tres cronicas xornalisticas e escoller un
titular e unha frase final para cada unha delas.
Falar de persoeiros importantes e dos feitos que
protagonizaron.

OBSERVACIONS PREVIAS

A crénica é un xénero xornalistico que consiste na
narracion de acontecementos de actualidade, seguindo
a orde cronoldxica na que tiveron lugar, e adoita incluir
testemunas directas. Segundo o asunto de que trate,

a cronica pode ser de varios tipos: deportiva, politica,
social, artistica, cultural...

Os Premios de Teatro Maria Casares foron creados
pola Asociacion de Actores e Actrices de Galicia e
concedéronse por primeira vez en 1997. Reciben este
nome como homenaxe a Maria Casares (1922 - 1996),
unha actriz corufiesa que triunfou durante o seu exilio
en Francia. Entréganse anualmente, na cidade da
Corufa, como galard6n aos mellores profesionais do
teatro galego.

Procure diferentes xornais en galego, ou mesmo as sias
paxinas impresas de Internet, e 1éveos & clase o dia no
que se traballe esta actividade.

ANTES DE COMEZAR

Preguntelles aos seus alumnos se saben que xéneros
de textos poden aparecer nun xornal. Ofrézalles

algin exemplo (entrevista, artigo de opinién...). A
continuacién, reparta os xornais dos que dispoiia e
anime os estudantes a follealos na procura de diferentes
xéneros xornalisticos (noticia, reportaxe, artigo de
opinién, editorial...). Espere a que mencionen a crénica
e, se non o fan, introdizaa vostede. Logo, convideos

a que expliquen en que consiste e a que encontren
algunha crénica no xornal que estan utilizando.

PROCEDEMENTOS

A. Pidalles aos seus alumnos que observen as fotos que
acompaian cada unha das crénicas e pregintelles se
cofiecen as persoas que aparecen nelas. Logo, se non
son quen de poiierlles nomes, reparta o seguinte cadro
con informacién sobre elas e pidalles que a relacionen
coa crénica e a fotografia correspondentes.

Roy Makaay (Wijchen, 1975). Futbolista.

Mabel Rivera (Ferrol, 1952). Actriz

Suso de Toro (Santiago de Compostela, 1956). Escritor.
Xosé Manuel Budifio (Moaiia, 1969). Gaiteiro.

Cesareo Rodriguez Varela (Lestrobe, 1922 - Bos Aires,
2006). Gaiteiro

Diego Tristan (La Algaba, 1976). Futbolista.

Pandiani (Montevideo, 1976). Futbolista.

Indiquelles que formen grupos de tres para que se

conten todo o que saben sobre estes personaxes. Logo,
poderan facer unha posta en comin na clase.

Se os seus alumnos non tefien dificultades para
recofiecer os personaxes, pode suprimir a actividade do
texto e pasar directamente ao traballo en grupos.

B. Expliquelles aos seus alumnos que a estas cronicas
lles falta un titulo. Pidalles que as lean e que, en

parellas, inventen un para cada unha. Deseguido, pode
realizar cos seus alumnos a actividade 1 da paxina 106.

C. Por tltimo, pidalles aos seus alumnos que, en
parellas, escollan a mellor frase para pechar cada unha
das crénicas e que xustifiquen a sta eleccion. Tena en
conta que non hai unha resposta tnica, xa que algunhas
frases poden servir para mais dunha croénica, de xeito
que o mais importante aqui é o proceso de realizacion
da actividade.

E DESPOIS

Aproveite os temas que se trataron para fomentar
unha conversa entre os estudantes. En grupos de tres,
inviteos a comentar o ltimo concerto ao que foron, a
altima peza de teatro que viron ou o dltimo partido de
fatbol ao que asistiron.

MAIS EXERCICIOS
Paxina 106, exercicio 1.

2. UNHA MAREA NEGRA

Ler duas cronicas sobre o naufraxio dun petroleiro

e extraer a informacion mais importante. Escoitar o
testemuiio de duias persoas que viviron a catastrofe e
opinar sobre este tipo de acontecemento.

PROCEDEMENTOS

A. Escriba no encerado a expresion desastre
ecoloxico e pregintelles aos seus alumnos se son
capaces de explicar o seu significado. A continuacién,
preguntelles se lembran algin desastre ecoléxico.
Se lles custa recordar, achegue vostede un exemplo,
como o do traxico accidente nuclear de Chernobil,
Ucraina. Pédelles facer as seguintes preguntas ao
respecto: Que pasou? Cando ocorreu? Onde? Vaia
anotando as respostas no encerado e sinale despois
a expresion accidente nuclear. Pregiintelles que
outros tipos de catastrofe se poden dar. Algunhas
posibles respostas son: vertidos téxicos, incendio e
marea negra. (Asegirese de que aparece esta Gltima
posibilidade.).

B. Centre a atencién dos seus alumnos na marea negra
e pregintelles se saben cales son as sias causas e que
consecuencias pode ter. E moi posible que a maioria
deles oise falar do desastre do Prestige. Preguntelles
por el e expliquelles logo en que consistiu: no ano 2002,
o buque petroleiro Prestige provocou unha gran marea
negra na costa de Galicia. Se o considera oportuno,
pode mostrarlles fotografias da catastrofe, para que



os seus alumnos se decaten da magnitude do desastre
e afronten a lectura do texto con maior interese.
Expliquelles que, deseguido, van ler dias cronicas
sobre o feito, nas que deberan sublifar e extraer a
informacién mais importante. Cando rematen a lectura,
faga unha posta en comin na clase.

C. Indiquelles aos seus alumnos que van escoitar o
testemuiio de diias persoas que viviron a catastrofe
en directo. Pidalles que tomen notas das informaciéns
novas que lles parezan relevantes. Se o considera
necesario, pode guiar mais a actividade, pedindolles
que completen os datos da ficha 1.

D. Promova unha conversa preguntandolles aos
estudantes que pensan eles sobre o ocorrido e que lles
pareceu a actuacion dos voluntarios. Interésese tamén
pola stia experiencia: pregintelles se algunha vez se
viron involucrados nun problema desas caracteristicas,
se participaron algunha vez no traballo de prevencion
e recuperacion dunha zona devastada, se viven ou xa
viviron este tipo de catastrofes de forma préxima ou
que farian se se producise unha situacién asi na rexiéon
onde viven.

E DESPOIS

Dirixa a atencion dos seus alumnos cara aos titulares
das croénicas e fagalles notar que, en ambos, os
adxectivos aparecen pospostos ao substantivo.
Expliquelles que, non obstante, en galego os adxectivos
poden colocarse antes ou despois do substantivo,
dependendo do significado, da sta funcioén, do rexistro
e do tipo de discurso ao que pertence. Dirixaos &
explicacién que aparece na epigrafe “Colocacién dos
adxectivos”, na seccion CONSULTAR, na paxina 15.

Se o considera oportuno, pode pedirlles que busquen
exemplos das explicacions nos textos da paxina 11. A
continuacién, convideos a realizar a actividade 4 da
paxina 107.

o

3. FESTA MARITIMA

Analizar elementos sublinados nun texto e xustificar

a necesidade de correccion. Substituir palabras e
expresions por sinénimos e recoiecer conectores
discursivos para mellorar a cohesion e a riqueza léxica
nos textos.

OBSERVACIONS PREVIAS

Bretaia é unha peninsula no noroeste de Francia
que, como rexion historica, se estendia polos actuais
departamentos de Fisterra (de Francia), Costas de
Armor, Morbihan, Ille e Vilaine e Loira Atlantico. En
Fisterra sitiiase Brest, cidade bretoa cuxa vocacion
militar e maritima se remonta & antigiiidade.

% e reflectir

PROCEDEMENTOS

A. Preguntelles aos seus alumnos que entenden por
“festa maritima”, como e por que motivos cren que

se celebra este tipo de evento. Se tefien dificultades
en responder con precision, pédelles pedir que
describan a fotografia que acompaiia o texto. Logo,
preguntelles que diferenzas cren que pode haber entre
Galicia e Bretafa e se saben algo sobre a cidade de
Brest. Se hai informaciéns encontradas, aclareas e, a
continuacion, pidalles que lean o texto e comprobe as
slas suxestions.

B. Coméntelles que o texto o escribiu un redactor

sen experiencia, polo que algins elementos precisan
dunha modificacién. Agriipeos de tres en tres para

que discutan os motivos que levaron o redactor xefe a
sublifialos. Faga despois unha posta en comin na clase.
Tefa en conta que non sempre se trata de repeticion,
sen6n tamén de buscar un vocabulario mais preciso e
axeitado para o contexto.

Solucion

Evitar repeticion: na festa maritima internacional

de Brest, citaronse, barcos, barcos galegos, Galicia e
Bretana, Brest, no festival, das actividades, o Museo do
Mar de Galicia, de Galicia, pretende, presentar.
Procurar un vocabulario mais preciso/axeitado:
citaronse, barcos, ali, barcos galegos, festival, o festival,
aplaudidos.

C. Mantendo os mesmos grupos de tres, pidalles que
busquen no cadro a mellor palabra ou expresion para
substituir cada un dos elementos sublinados no texto.
Ao final, pode facer tamén unha posta en comtn.

Solucion

a cidade bretoa: Brest

mostrar: presentar

a exposicion: 0 Museo do Mar de Galicia
(no) encontro: no festival

tenta: pretende

embarcacions do noso pais: barcos galegos
a organizacion: o festival

reunironse: citironse

no certame: na Festa Maritima Internacional
de Brest

aclamados: aplaudidos

navios.: barcos

das mostras: das actividades

entre os cales: ali

da nosa terra: de Galicia

ambos os territorios: Galicia e Bretana
evento: festival

D. Pidalles que observen as palabras que van en grosa
no texto e pregintelles para que cren que serven.

Se disp6n de tempo, pode propoiierlles a seguinte
actividade: que lean o texto e eliminen todas estas
palabras en grosa. Na maioria dos casos, ainda que a
frase queda un pouco coxa e se fai necesario cambiar
a puntuacioén no paragrafo, pédese prescindir delas.

E foi asi

Pero expliquelles que se empregan para enlazar mellor
as ideas e darlle ao texto maior cohesién. Para finalizar,
e cos mesmos grupos, pidalles que fagan o traballo de
substituilas polas do cadro.

Solucion

por suposto = nin que dicir ten
co fin de = para

asi e todo = pero

porén = pero

posto que = xa que

en suma = en definitiva

pois = senén que

de xeito que = de maneira que
dado que = xa que

por conseguinte = por tanto
non obstante = pero

MAIS EXERCICIOS
Paxina 107, exercicio 5.

4. MENSAXES NUNHA
BOTELLA

Escribir peticions de envio de obxectos necesarios para
afrontar uns meses nunha illa deserta. Transmitirlles as
peticions a outros empregando o discurso referido.

ANTES DE COMEZAR

Pregtntelles aos estudantes que cousas poden asociar
co titulo da actividade: que é unha mensaxe nunha
botella, quen a adoita enviar, que contido pode ter e
se a atoparon ou enviaron unha algunha vez. E moi
probable que, & pregunta sobre quen adoita envialas,
os seus alumnos respondan algo parecido a naufragos
nunha illa. Se non o fan, suxirao vostede.

PROCEDEMENTOS

A. Chame a atencién dos seus alumnos sobre o
debuxo e digalles que representa os concursantes dun
programa televisivo chamado A illa. Neste programa
0s concursantes pasan tres meses nunha illa e poden
enviar mensaxes nas que piden obxectos que lles
faciliten a supervivencia ali. Expliquelles que a imaxe
representa un momento no que os concursantes xa
recibiron os obxectos que pediran. Sinale o debuxo

da placa solar e chame a atencién dos seus alumnos
sobre a mostra de lingua como exemplo de peticiéon e a
xustificacion desta.

Convideos a traballar en parellas para redactar tres das
peticiéns que puideron facer os concursantes, coas
respectivas xustificacions. Recérdelles que deberan
empregar verbos como mandar, traer, enviar...

B. Pidalles aos seus alumnos que lle entreguen o
papel que escribiron a outra parella. Pola siia vez,
eles recibiran o papel doutros compaiieiros. Deberan
contarlle ao resto da clase o que pediron os seus

compaieiros, para o que empregaran o discurso referido.
Pero antes lea o exemplo e, se o considera necesario,
anote no encerado as duias frases (a peticion directa e a
sia transformacién no discurso referido). Faga fincapé
no feito de que a peticién se fixo hai tres semanas

(polo que é necesario que o verbo introdutorio apareza
en pretérito) e na consecuente transformaciéon do
imperativo en imperfecto de subxuntivo.

Igualmente, expliquelles que outras transformacions
poden ocorrer no traspaso do discurso directo ao
referido:

verbos (traer = levar, vir = ir)
adverbios (aqui = ali)
demostrativos (este = ese/aquel) etc.

C. Por dltimo, anime os seus alumnos a imaxinaren que
se encontran nesa situacion e a escribiren tres peticions
nunha folla de papel. Pidalles que lla entreguen a un
compaifieiro, quen lle referira as peticiéns ao resto da
clase. Tefa en conta que, neste caso, as peticions se
fixeron nun momento mais préximo ao presente e que o
verbo que introduce o discurso referido pode aparecer
en presente ou en pretérito, de xeito que o verbo en
imperativo podera ir, respectivamente, en presente e en
imperfecto de subxuntivo.

Pode aproveitar para facer unha sistematizacién coa
ficha 2 e invitar os seus alumnos a escribir as stias
peticiéns e as do seu compaifieiro (empregando o
discurso referido) en todas as filas. Se non dispén de
tempo suficiente para que o fagan na clase, poderan
completalo na casa e, na clase seguinte, facer unha
correccion entre todos.

5. A ESAS ALTURAS

Ler dous textos e recoiecer marcadores para referirse a
datos temporais mencionados con anterioridade.

PROCEDEMENTOS

Expliquelles aos seus alumnos que, nun texto narrativo,
os acontecementos aparecen unidos entre si a

través de marcadores temporais. Digalles que nesta
actividade deben prestarlles atencion aos marcadores
temporais que se refiren a un momento (data ou hora)
mencionado con anterioridade. Pidalles que lean os
dous textos e que sublifien ese tipo de expresions.

Solucion

Minutos antes

a esas alturas

a partir dese momento
aquel dia

daquela

daquela xornada funesta.

Recoérdelles que na epigrafe “Referencias a momentos
xa mencionados” da seccion CONSULTAR, na paxina 15,



MAIS EXERCICIOS
Paxina 106, exercicio 3.
P

6. QUE EXPERIENCIA!

Escoitar o relato dunha experiencia. Escribir un texto
xornalistico, empregando os recursos vistos nas seccions
anteriores.

OBSERVACIONS PREVIAS

Cronica

Noticia actual comentada dende
o punto de vista persoal do
xornalista. O texto adoita ser
expositivo e argumentativo

Definicion

Funcion da Referencial (obxectiva)
linguaxe +
Expresiva (subxectiva)

Finalidade Informar e formar opinién

Estrutura Noticia
Comentario persoal do xornalista

ANTES DE COMEZAR

Pidalles aos seus alumnos que miren a fotografia e
fagalles preguntas como: Vistes algunha vez algin
maratén? Participastes nalgin? Como foi? etc.

PROCEDEMENTOS

A. Expliquelles aos seus alumnos que van escoitar a
Natalia contandolle a un amigo a stia experiencia na
dltima carreira na que participou. Pidalles, primeiro,
que centren a sta atencién na pregunta da actividade:
gardara un bo recordo da experiencia? Se o considera
conveniente, pode pedirlles que volvan escoitar a
conversa, pero, esta vez, co obxectivo de anotar todos
os problemas que, segundo Natalia, causou a mala
organizacién do maraton.

Solucién

Natalia non gardara un bo recordo debido aos seguintes
problemas: a organizacién esperaba 5000 participantes e
acudiron 10.000; non lles deron botellas de auga; ao final
formouse un tapon e os corredores non podian avanzar;
moitas persoas desmaidronse polo cansazo, a calor e a

deshidratacion; as ambulancias non podian chegar para
atender os afectados.

B. Expliquelles aos seus alumnos as principais
caracteristicas do tipo de texto xornalistico que
poderia escribir nesta actividade e as posibles técnicas
utilizadas na sta elaboracion. Podelles facer preguntas
do tipo: Que quere o autor conseguir co seu texto?
Que tipo de linguaxe pode empregar para facelo?
Como poderia estruturalo?

Digalles que tamén poden buscar nas cronicas das
actividades previas e no contido de CONSULTAR algiins
elementos que lles poden ser ttiles no proceso de
redaccion (conectores para enlazar ideas, expresions
temporais que relacionan os acontecementos entre

si, emprego de sinénimos para evitar a repeticion das
palabras etc.).

C. Cando rematen de escribir o texto, poden traballar
en grupos de tres ou catro, facendo as comparacions
entre as sdas produciéns. Seria importante que todos
os estudantes do grupo fixesen o mesmo tipo de texto
xornalistico (crénica).

E DESPOIS

Cando finalizaren a tarefa, promova unha correccién
cruzada entre os membros de cada grupo: pidalles que
intercambien os seus textos e que corrixan os erros
mais importantes do texto que lles toque. Pidalle a cada
un que xustifique a correccién ante os demais do grupo
para favorecer unha reflexién conxunta. Durante todo
0 proceso, pasee pola clase para solucionar as posibles
ddbidas que poidan xurdir. Se lle parece conveniente,
pode pedirlles os textos e levalos para facer unha
correccion mais polo miado.

7. EVENTOS

Elaborar unha cronica, relatala oralmente e escribila.

ANTES DE COMEZAR

Indique o titulo da actividade, EVENTOS, e pregintelles
aos seus alumnos que tipos de acontecementos cren
que poden recibir este nome. Comece poinendo algin
exemplo se é preciso.

PROCEDEMENTOS

A. Preguntelles aos seus alumnos se lembran algin
evento, é dicir, un acontecemento importante ao

que asistisen e por que o fixeron. Expliquelles que

van relatalo coma unha crénica. Para preparar o seu
relato, poden facer un esquema a partir do recadro que
aparece na actividade.

B. Agora, anime os seus alumnos a lle relataren a
cronica do seu evento a un compaiieiro, quen podera
interrompelo para facer comentarios ou preguntas para
obter informacion adicional, de xeito que a crdénica sexa
o mais completa posible.

E foi asi

E DESPOIS

Como tarefa para a casa, pode animalos a que escriban
a cronica do evento que acaban de relatar oralmente.
Recoérdelles que poden empregar todos os recursos que
aprenderon ata agora.

8. DECLARACIONS

Inventar as declaracions dos protagonistas dunha xornada
caotica no aeroporto (pasaxeiros, controladores aéreos
etc.). Incorporar as declaracions a unha cronica que
describa esa xornada.

ANTES DE COMEZAR

Pregiintelles aos seus alumnos se sufriron algunha

vez un atraso nun aeroporto. En caso afirmativo,
pregintelles a que se debeu, se houbo protestas, cal
era a actitude dos pasaxeiros e do persoal do aeroporto
etc. Se nunca viviron unha experiencia deste tipo,
preguntelles se recordan algunha noticia sobre o tema
ou algunha experiencia semellante.

PROCEDEMENTOS
A. Expliquelles aos seus alumnos a situacioén descrita
na actividade e pidalles que observen o debuxo.

Deseguido, deberan atopar nos debuxos os colectivos
que aparecen no recadro laranxa e escribir ao lado de
cada un o nimero correspondente. Se tefien problemas
para comprender o significado dalgunha expresion,
axudelles con definicidns ou descricions.

Solucion

Pilotos: 8, auxiliares de voo: 5, persoal de limpeza: 3,
pasaxeiros: 7; controladores aéreos: 1, mozos de pista: 4,
persoal de terra: 6, camareiros: 9, xornalistas: 2.

B. Digalles aos seus alumnos que os dous textos que
aparecen nesta epigrafe explican as declaraciéns
feitas por algunhas das persoas que se ven no debuxo.
Pidalles que as lean e intenten descubrir a que
colectivos corresponden.

Solucion
Os pasaxeiros que quedaron incomunicados...
Os auxiliares de voo insistiron en que...

Chame a atencion dos seus alumnos sobre 0s verbos
que introducen as declaraciéns dos pasaxeiros e dos
auxiliares de voo (esixiron e insistiron). Fagalles
notar que estes verbos substitien o verbo dicir: por
unha banda, evitan a sda repeticion; por outra, son
moito mais precisos porque achegan novos matices de
significado.

Pregtntelles que outros verbos poden cumprir esta
funcién e remitaos ao pentltimo paragrafo da epigrafe
“Discurso referido” da seccién CONSULTAR, na paxina
14, onde poderan atopar mais verbos que introducen o
discurso referido.

C. Pidalles agora aos seus alumnos que, en parellas,
escriban cinco textos nun papel, tomando como
modelo os textos da actividade B. Expliquelles que
non deben escribir o nome do colectivo que efectia as
declaracioéns, xa que seran os membros doutra parella
os que deberan descubrilo.

D. A partir das declaraciéns anteriores, os alumnos
deben elaborar unha crénica do sucedido no aeroporto,
que debe comezar como se prop6n na mostra de lingua
ofrecida. Recordelles que deben empregar os verbos
que serven para introducir as palabras doutras persoas
(o discurso referido).

MAIS EXERCICIOS
Paxina 107, exercicio 6.

9. EXCURSIONISTAS
PERDIDOS

Escribir a cronica dun acontecemento a partir do titular
dunha noticia e dos testemuiios de diias persoas
implicadas nel.

ANTES DE COMEZAR

Pidalles aos seus alumnos que, individualmente ou

en grupos de tres, se fixen nas fotografias da paxina

18. Déalles dous minutos para escribiren todo aquilo
que poidan asociar coas imaxes (poden ser palabras
relacionadas co tema, expresions ou frases feitas,
recordos de experiencias propias etc.) e, logo, faga unha
posta en comun na clase, escribindo no encerado todas
as slas suxestions.

PROCEDEMENTOS

A. Lémbrelles aos seus alumnos que a tarefa final
desta unidade consiste en escribir a cronica dun
acontecemento e expliquelles que van facelo a partir
das informaciéns que obtiveren nas nas epigrafes A e B.
Para comezar, pidalles que lean o titular do xornal para
responder as preguntas que aparecen abaixo. Inviteos
a que comenten as sias respostas en grupos de tres.
Recoérdelles que poden empregar o dicionario se lles
parece necesario. Ao final, faga unha posta en comin na
clase.

B. Expliquelles aos seus alumnos que, deseguido,

van escoitar o testemuiio de diias persoas implicadas
no suceso. Deberan contestar as preguntas que se
formulan no recadro e tomar notas da informacién mais
relevante que desexan incluir na crénica. Se o considera
necesario, faga unha segunda audicion.

Solucién

—Que ocorreu? Tres excursionistas perdéronse no Courel
e atoparon na neve pegadas enormes dun animal
desconiecido.

—Cando? O dia anterior, pola tarde.

—Por que? Polas malas condicions meteoroloxicas



-En que circunstancias? O vento era moi forte e os
excursionistas estaban cansos e sen forzas para seguir.
O estado da neve era moi malo e un do grupo torceu
o nocello. Ademais, non se via nada e escoitdronse
barullos moi estranios, como dun animal.

C. Pidalles aos seus alumnos que comparen as
stas notas coas dos seus compaiieiros de grupo e
seleccionen a informacién que desexan incluir na
créonica. Chame a atencion sobre as suxestions do
recadro e lémbrelles que tamén deberan inventar
un desenlace para o acontecemento. Indiquelles,
por Ultimo, que a crénica debe ter unha extensiéon
aproximada de vinte lifas.

W/ cultura
10. CULTURA CELTA

Ler dous textos que fan referencia a diferentes
expresions artisticas relacionadas coa cultura celta.
Buscar informacion sobre a vida e a obra de intelectuais
galegos dos séculos XIX e XX e sobre a orixe celta na
cultura galega. Falar sobre iniciativas musicais parellas
as que se presentan nun dos textos.

OBSERVACIONS PREVIAS

Para a realizacion das epigrafes A e B, faise necesaria
unha pequena investigacion previa, en Internet

ou enciclopedias, co fin de que os alumnos tefian
informacion suficiente para desenvolver a tarefa
proposta no tempo previsto. O dia anterior a clase

na que se traballe esta seccién, pidalles que busquen
informacion sobre a cultura celta e a sta relacion

con Galicia. Se lle parece conveniente, pode dividir o
traballo en grupos. Por exemplo, un grupo investiga
sobre os celtas; outro sobre os vestixios da sda cultura
en Galicia; outro sobre a vida e a obra dalgins dos
persoeiros que se nomean no texto etc. Se o espazo da
aula e o namero de estudantes o permite, dispénaos
nun gran circulo para desenvolver esta actividade.

PROCEDEMENTOS

A. Pregintelles aos seus alumnos que descubriron

na investigacion sobre a cultura celta. Os alumnos

do grupo que o investigou deben escoller un voceiro
que lle reporte ao resto da clase unha informacién
resumida sobre os pobos celtas. Deseguido, os outros
participantes do grupo poderan engadir a informacién
que lles pareza pertinente e os demais poderan facer as
preguntas que queiran.

Chame a atencién dos seus alumnos sobre o titulo do
texto, “A Cova Céltica”, e pregintelles que cren que
pode significar ou se xa lles soaba o nome por algin
motivo. Logo, convideos a leren o texto e a atoparen
nel mais informaciéon sobre o grupo. Ao remataren a

lectura, pédese facer unha posta en comtn respecto da
definicién e dos membros do parladoiro da Cova Céltica.

B. Pidalles aos alumnos que investigaron sobre a vida

e a obra dos intelectuais que se nomean no texto que
lles transmitan a informacién aos compaieiros de clase.
Faga o mesmo cos que pescudaron sobre a orixe celta
da cultura galega e promova un debate, no que deben
discutir que é verdadeiro e que é mito no celtismo de
Galicia. Todos poden achegar a informacién que queiran
ou dar a stia opinion.

C. Comprobe que todos tefien o libro pechado e
preséntelles a informacién do enunciado desta epigrafe.
Logo, pregintelles aos seus alumnos se xa oiron falar
do Festival Intercéltico de Moaia. No caso de que haxa
algunha resposta afirmativa, inviteos a achegaren a
informacién que cofiecen e anime os demais alumnos

a faceren preguntas para descubriren mais sobre o
devandito festival. Se, polo contrario, ninguén na aula

o sabe ou quere achegar ningunha informacién ao
respecto, animeos a faceren hipoteses sobre o que pode
ser o festival: en que consiste, quen participa, cando

se celebra etc. Nun principio, dea por validas todas as
hip6teses que fagan e aptiinteas no encerado.

A continuacién, pidalles que, individualmente, lean o
texto que se lles ofrece e, cando rematen, faga unha
posta en comin entre todos, confirmando as hipéteses
acertadas e descartando as demais.

D. Preguntelles aos seus alumnos se cofiecen outras
iniciativas musicais semellantes e pidalles que conten
na clase como son. Anime os demais compafieiros

a preguntaren todo o que queiran para conseguir o
maximo de informacién sobre os posibles eventos. Se
ten alumnos estranxeiros, déalles a oportunidade de
compartir cos seus compaiieiros algunha manifestacién
artistica da sta cultura relacionada coa musica.

Se non hai ningunha resposta afirmativa e conece
vostede algunha outra iniciativa neste eido, compartaa
brevemente con eles.

11. RIANXO: ENTRE O MAR
E A LITERATURA

Ler un poema e unha biografia imaxinaria e falar das
sensacions e dos sentimentos relacionados cos temas
que abordan. Buscar termos galegos actuais para
palabras que non pertencen a normativa contemporanea.
Elaborar un pequeno texto.

OBSERVACIONS PREVIAS

Se disp6n dun ou dous dicionarios, 1éveos & clase para
que os consulten os seus alumnos na realizacion da
actividade da epigrafe C.

Rianxo é un concello da provincia da Corufa e atopase
na marxe dereita do rio Ulla, facendo fronteira polo sur

coaria de Arousa. Entre as principais edificaciéns que
configuran o seu conxunto arquitectonico, destacan a
Capela da Nosa Seinora de Guadalupe, a praza de Rafael
Dieste, o Pazo de Martelo, o paseo de Tanxil, a zona
portuaria e a fachada maritima.

A importancia de Rianxo tamén reside no feito de que
€ 0 berce de escritores moi importantes para a cultura
galega, como:

¢ Alfonso Daniel Rodriguez Castelao, humorista,
escritor e politico (1886-1950).

o Rafael Dieste Goncalves, escritor (1899-1981).

¢ Manuel Antonio Pérez Sanchez, escritor e poeta (1900-
1930).

e Xosé Maria Brea Segade, poeta e narrador (1904-
1934).

Coémpre, ademais, resaltar que Rianxo é tamén moi
conecida por “A Rianxeira”, unha cancién popular que,
relacionada co fenémeno da emigracién, acabou por
se converter nun dos simbolos culturais de Galicia, e
que foi logo popularizada por emigrantes rianxeiros en
diversos paises.

PROCEDEMENTOS

A. Digalles aos seus alumnos que formen grupos de
tres ou catro e pidalles que falen entre eles e anoten
todo o que saiban sobre Rianxo. Se hai varios alumnos
que cofiezan a vila, intente que se agrupen con outros
que non a cofecen, de xeito que en todos os grupos
haxa polo menos unha persoa que saiba algo. Se, polo
contrario, ninguén na clase pode falar nada sobre ese
lugar, digalles que, partindo do titulo da actividade,
fagan, como minimo, un par de hipéteses sobre como
pode ser e 0 que cren que pode haber ali.

Déalles algtins minutos e logo faga unha posta

en comun na clase. De non mencionaren as
caracteristicas mais importantes de Rianxo, digallelas
vostede, agas sobre os persoeiros, que se veran na
epigrafe seguinte.

B. Faga fincapé na importancia de Rianxo como
berce de célebres escritores galegos e infébrmeos

de que dos catro mencionados en “Observacions
previas” s6 ao Ultimo non se lle dedicou ainda o Dia
das Letras Galegas. A continuaciéon, chame a sta
atencion sobre Manuel Antonio e coméntelles os trazos
mais importantes da sda biografia. Pidalles que lean
individualmente o poema e que despois comenten,
cos compaiieiros do grupo da actividade anterior,

o sentimento que cren que predomina ao longo dos
versos. Déixeos discutir durante uns minutos e, logo,
faga unha posta en comun na clase.

C. Pidalles que se fixen nas palabras sublifadas

no poema e coméntelles que non se corresponden
coa normativa actual do galego. Digalles que,
individualmente, intenten descubrir a forma correcta
para cada unha delas. Se disp6n dalgin dicionario,

ofrézallelo para que as procuren. Concédalles uns
minutos e corrixa logo cunha posta en comin,
escribindo no encerado as palabras do texto e, ao seu
lado, a correspondente version actualizada para cada
unha.

Solucion

esquenzo — esquecemento
soedades - soidades
reloxe — reloxo

estantio — estdtico, absorto

D. Preguntelles aos seus alumnos cales son as seccions
que se poden atopar nun xornal. E bastante probable
que reciba respostas como economia, deporte, opinién,
sociedade, cultura... Digalles que, ademais destas
seccidéns que son moi comins nos xornais impresos e
nos dixitais, adoita haber tamén algins suplementos
especiais, e dea como exemplo a seccién “A lombos do
Atlantico”, do xornal electrénico Vieiros. Preséntelles

a actividade e pregintelles que informaciéns cren que
se poden atopar na biografia dun marifeiro. Acepte as
respostas que lle poidan dar e aptinteas no encerado.
Deseguida, pidalles que lean o texto, individualmente, e
comproben se as stias hip6teses eran acertadas. Déalles
algiins minutos para que o fagan e logo faga unha posta
en comun.

E. Pregintelles aos seus alumnos se lles gusta o mar.
Deseguida, déalles cadansta cuartilla de papel e
inviteos a escribiren un pequeno texto no cal falen das
sensacions que lles esperta o mar. Para que non haxa
moita desproporcién entre as produciéons esperadas,
pode limitar o nimero de palabras (entre 70 e 80, por
exemplo). Digalles que non deben poiier o seu nome
no papel e déalles uns minutos para que escriban o
texto.

A continuacién, recolla os seus textos e volva
repartirllelos aos seus alumnos, pero asegtrese de
que a ningin lle toque o seu. Pidalle a cada un que lea
o texto que tefa para toda a clase e logo, entre todos,
tefien que adivifiar de quen é. Ao final, se lle parece
necesario, recolla todos os textos para facer unha
correccion da sta producién escrita e coméntellelo na
seguinte clase.

E DESPOIS

Se dispon dalgunha gravacion de “A Rianxeira”, 1évellela
aos seus alumnos e digalles que € a cancién popular
galega mais internacionalmente coflecida. Pode,
ademais, darlles unha breve informacién sobre a sia
historia, comentandolles o que lle pareza mais relevante
do seguinte resumo:

¢ O texto tivo a stia orixe en cantos tradicionais que
acompafaban as procesions de adoracion & Virxe de
Guadalupe (patroa de Rianxo). Non obstante, non é
de caréacter relixioso, sen6n que utiliza a metafora da
Virxe para facer unha evocacién da muller galega que
traballa no mar.



e Xurdiu como unha homenaxe a Castelao, daquela
exiliado en Bos Aires. A letra orixinal foi composta en
1947 por Xesus Frieiro Dourado, un fillo de emigrantes
galegos que nacera na capital arxentina. Logo
musicouna o rianxeiro Anxo Romero Loxo.

¢ En 1948 cantouna por primeira vez o Coro Castelao na
mesma cidade, pero a estrea oficial foi en 1950.

e Gravouse inicialmente co titulo “Ondinas da nosa ria”.

¢ Nos anos 50 popularizouse en Galicia, a través
de musicos de Rianxo e doutras localidades que
conservaron s6 a sia melodia.

¢ “A Rianxeira” simboliza moi fortemente o fenémeno
da emigracion e converteuse en case un segundo
himno de Galicia; cintase nas mais diversas
celebracions e festividades dos galegos.

Se lle parece pertinente, podelles ofrecer aos seus
alumnos unha fotocopia das didas versiéns da letra que
lle facilitamos na ficha 3.

Se os seus alumnos mostraron interese polos demais
aspectos culturais presentados ao longo desta unidade,
facilitelles enderezos de paxinas web nos que poidan
buscar mais informacién ao respecto.

